
	1․ Պաշտպանության նախարարություն 
	07 օգոստոսի 2024թ.

	
	Գրություն N ՊՆ/01/8541-2024

	2024 թվականի օգոստոսի 1-ի Ձեր N 1/17.1/8502-24 գրության առնչությամբ հայտնում եմ, որ «Հայաստանի Հանրապետության կառավարության 2005 թվականի դեկտեմբերի 29-ի N 2329-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք։	

	Ընդունվել է ի գիտություն։








	2․ Ազգային անվտանգության ծառայություն
	12 օգոստոսի 2024թ․

	
	Գրություն N 11/1187

	Ի պատասխան Ձեր 01․18․2024թ. N 1/17․1/8502գրության 
«Հայաստանի Հանրապետության կառավարության 2005 թվականի դեկտեմբերի  29-ի N 2329-Ն որոշման մեջ լրացում կատարելու մասին» Կառավարության որոշման նախագծի կապակցությամբ անհրաժեշտ է նկատի ունենալ, որ «Ճանապարհային երթևեկության անվտանգության ապահովման մասին» օրենքի 25-րդ հոդվածի 11-րդ մասի և Կառավարության 2007 թվականի հունիսի 28-ի N 955-Ն որոշմամբ սահմանված իրավակարգավորումներից հետևում է, որ կապույտ և կարմիր գույների առկայծող փարոսիկներով տրանսպորտային միջոցները, ի տարբերություն միայն կապույտ գույնի առկայծող փարոսիկներով կահավորված տրանսպորտային միջոցների, կարող են իրականացնել նաև այլ տրանսպորտային միջոցների ուղեկցում: 
Միաժամանակ, Կառավարության 2007 թվականի հունիսի 28-ի N 955-Ն որոշման 1-ին հավելվածի 27-րդ կետում սպառիչ թվարկված է նաև այն պետական մարմինների շրջանակը, որոնց տրանսպորտային միջոցների վրա կարող է միացված լինել նաև կարմիր գույնի առկայծող փարոսիկ:
Հաշվի առնելով, որ նախագծի հիմնավորման համաձայն՝ էկոպարեկային ծառայության համապատասխան տրանսպորտային միջոցները ծառայողական անհրաժեշտությունից ելնելով կարիք ունեն օգտվելու անցման առաջնահերթությունից, գտնում ենք, որ վերոնշյալ իրավակարգավորումների համատեքստում դա հնարավոր է իրականացնել տվյալ տրանսպորտային միջոցները միայն կապույտ գույնի առկայծող փարոսիկներով կահավորելու միջոցով:
Վերոգրյալի հաշվառմամբ՝ առաջարկվում է նախագծի 1-ին կետից հանել «և կարմիր» բառերը:
	Ընդունվել է։ 
Նախագծի 1-ին կետից հանվել են «և կարմիր» բառերը։ 

	3․ Ներքին գործերի նախարարություն

	15 օգոստոսի 2024թ․

	
	Գրություն N 43/6/135382-24

	Ի պատասխան Ձեր 01.08.2024թ. թիվ 1/17.1/8502-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2005 թվականի դեկտեմբերի 29-ի N 2329-Ն որոշման մեջ լրացում կատարելու մասին» ՀՀ կառավարության որոշման նախագիծը։
«Ճանապարհային երթևեկության անվտանգության ապահովման մասին» օրենքի 25-րդ հոդվածի 11-րդ մասի համաձայն՝ կապույտ գույնի առկայծող փարոսիկներ և հատուկ ձայնային ազդանշան միացրած տրանսպորտային միջոցների մոտենալու դեպքում հետիոտները չպետք է սկսեն երթևեկելի մասի հատումը, իսկ այնտեղ գտնվողները պետք է զիջեն ճանապարհը նշված տրանսպորտային միջոցներին և դրանցով ուղեկցվողներին` անհապաղ ազատելով երթևեկելի մասը: 
ՀՀ կառավարության 2007թվականի հունիսի 28-ի N955-ն որոշմամբ հաստատված հավելված N1-ի 26-րդ կետի համաձայն՝ կապույտ գույնի առկայծող փարոսիկը միացրած տրանսպորտային միջոցների վարորդները, անհետաձգելի ծառայողական առաջադրանքներ կատարելիս, ապահովելով երթևեկության անվտանգությունը, կարող են չպահպանել կանոնների II (բացի կարգավորողի ազդանշաններից), V-XVI, XIX և XXI բաժինների պահանջները: Երթևեկության մյուս մասնակիցների նկատմամբ առավելություն ստանալու համար նրանք պետք է միացնեն կապույտ գույնի առկայծող փարոսիկը և հատուկ ձայնային ազդանշանը, որը բարձր և ցածր ձայնային երանգների հերթականությունն է ու տարբերվում է տրանսպորտային միջոցների ձայնային ազդանշաններից: Այդպիսի տրանսպորտային միջոցների վարորդներն առավելությունից կարող են օգտվել միայն համոզվելով, որ ճանապարհն իրենց զիջում են։ Այդ իրավունքից օգտվում են նաև այն վարորդները, որոնց տրանսպորտային միջոցներն ուղեկցվում են կապույտ և կարմիր գույների առկայծող փարոսիկներ և հատուկ ձայնային ազդանշան միացրած տրանսպորտային միջոցներով:
Նույն հավելվածի 28-րդ կետի համաձայն՝ կապույտ գույնի առկայծող փարոսիկ և հատուկ ձայնային ազդանշան միացրած տրանսպորտային միջոցի մոտենալու դեպքում վարորդները պետք է զիջեն ճանապարհը` նշված տրանսպորտային միջոցի անխոչընդոտ անցումն ապահովելու համար:
 Հարկ է նշել, որ կապույտ առկայծող փարոսիկով կահավորված լինելն արդեն իսկ հնարավորություն է ընձեռում տվյալ տրանսպորտային միջոցի վարորդին չպահպանել երթևեկության որոշ կանոններ՝ ապահովելով երթևեկության անվտանգությունը, իսկ միաժամանակ հատուկ ձայնային ազդանշան միացված լինելու դեպքում՝ ստանալ առավելություն երթևեկության մյուս մասնակիցների նկատմամբ։ Ուստի տրանսպորտային միջոցը կապույտ և կարմիր առկայծող փարոսիկներով կարող է կահավորվել այն դեպքում, երբ միայն կապույտ փարոսիկով կահավորված լինելը օբյեկտիվորեն կարող է խոչընդոտել համապատասխան խնդիրների արդյունավետ լուծմանը։ Ընդ որում, ՀՀ կառավարության 2005 թվականի դեկտեմբերի 29-ի թիվ 2329-Ն որոշման վերլուծությունը ցույց է տալիս, որ իրավապահ մարմինների գունագրաֆիկ երանգավորում ունեցող տրանսպորտային միջոցները հիմնականում կարող են կահավորվել կապույտ գույնի առկայծող փարոսիկներով, ինչը նշված մարմիններին թույլ է տալիս արդյունավետ կերպով լուծելու իրենց առջև դրված խնդիրները։
Ելնելով վերոգրյալից, հաշվի առնելով Էկոպարեկային ծառայության՝ օրենքով սահմանված խնդիրները և համանման խնդիրներ լուծող մարմինների համար ՀՀ ՀՀ կառավարության 2005 թվականի դեկտեմբերի 29-ի թիվ 2329-Ն որոշմամբ նախատեսված կարգավորումները՝ գտնում ենք, որ գունագրաֆիկ երանգավորում ունեցող տրանսպորտային միջոցները կապույտ գույնի առկայծող փարոսիկով կահավորված լինելը բավարար է Էկոպարեկային ծառայության առջև դրված խնդիրներն անխոչընդոտ և արդյունավետ իրականացնելու համար։ Ուստի, առաջարկվում է նախագիծը խմբագրել վերոհիշյալ դիտարկման հաշվառմամբ։
	Ընդունվել է։ 
Նախագծի 1-ին կետից հանվել են «և կարմիր» բառերը։

	4. Արդարադատության նախարարություն
	12 սեպտեմբերի 2024թ.

	
	Գրություն N //36237-2024

	Ի պատասխան Ձեր՝ 2024 թվականի օգոստոսի 23-ի թիվ 1/17.1/9291-2024 գրության՝ կից ներկայացվում է «Հայաստանի Հանրապետության կառավարության 2005 թվականի դեկտեմբերի 29-ի N 2329-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
«Հայաստանի Հանրապետության կառավարության 2005 թվականի դեկտեմբերի 29-ի N 2329-Ն որոշման մեջ լրացում կատարելու մասին» ՀՀ կառավարության որոշման նախագծի այսուհետ՝ Նախագիծ վերաբերյալ հայտնում ենք հետևյալը․
Նախագծի ինկորպորացիայի ընթացքում խնդիրներից խուսափելու նպատակով՝ առաջարկում ենք Հայաստանի Հանրապետության կառավարության 2005 թվականի դեկտեմբերի 29-ի Կարմիր, կապույտ, դեղին (նարնջագույն), լուսնասպիտակ առկայծող փարոսիկներով կահավորման ենթակա տրանսպորտային միջոցների ցանկը հաստատելու մասին N 2329-Ն որոշման հավելվածը շարադրել նոր խմբագրությամբ՝ համարակալելով նաև հավելվածի դրույթները, քանի որ «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ մասի համաձայն՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
	Ընդունվել է։
Հայաստանի Հանրապետության կառավարության 2005 թվականի դեկտեմբերի 29-ի Կարմիր, կապույտ, դեղին (նարնջագույն), լուսնասպիտակ առկայծող փարոսիկներով կահավորման ենթակա տրանսպորտային միջոցների ցանկը հաստատելու մասին N 2329-Ն որոշման հավելվածը շարադրվել է նոր խմբագրությամբ։



